
ABSTRAK 
 

 
Kajian ini adalah bertujuan mengenalpasti dan menganalisis karya ilustrasi yang 

dihasilkan oleh Abdullah Ariff.  Kaedah kualitatif dengan pendekatan historikal dan 

eksplorasi  telah  digunakan  dalam  kajian  ini. Data  dianalisis  secara  induktif 

menggunakan  teori  semiotik. Hasil  daripada kajian  ini  mendapati  karya  ilustrasi 

berkenaan telah diterbitkan dalam pelbagai bentuk media cetak dari tahun 1932 

sehingga tahun 1959. Dapatan kajian menunjukkan bahawa karya ilustrasi berkenaan 

berupaya  menghuraikan makna, tema dan persoalan yang cuba digarap oleh ilustratur, 

bersesuaian dengan pelbagai situasi dan khalayak pada zaman berkenaan. Karya 

ilustrasi wajar diberi lebih perhatian di dalam penyelidikan sejarah seni di Malaysia. 

SEMIOTIC ANALYSIS IN THE 

ILLUSTRATIONS OF ABDULLAH ARIFF 
 

 

ABSTRACT 

 
 

This aim of this study was to identify and to analyze illustration works produced by   Abdullah 

Ariff, employing the qualitative method based on historical and exploratory approaches.  Data 

is analyzed inductively using semiotic theory.  The results show that most of his works were 

published from 1932 to 1959.  The semiotic analysis managed to glean meanings, themes, and 

issues the illustrator highlighted, which corresponded with the situations of the times.  It is 

concluded that illustration works should be given more attention in the research of art history 

in Malaysia. 

BAB    1

PENDAHULUAN

1.0 Pengenalan

Perkembangan seni lukis di negara kita telah bermula sejak zaman prasejarah lagi. 

Perkara ini dibuktikan dengan  penemuan lukisan-lukisan gua seperti di Gua Niah, 

Gua Tambun dan Gua Batu Putih yang berusia lebih 35 000 tahun. Lakaran-lakaran 

bentuk haiwan, tangan, dan peralatan harian ini membuktikan masyarakat primitif 

sudah  mula  membuat pengamatan  visual dan menterjemahkannya  dalam bentuk 

lukisan gua. Lukisan dinding gua atau dinding karang menggambarkan sebuah 

kehidupan  sosial-ekonomi  dan  kepercayaan  masyarakat  pra   sejarah.  (Marwati 

Djoened Poesponegoro, 2008)

Cara hidup manusia tergambar di dalam lukisan-lukisan tersebut, dan terselit 

juga di dalamnya nilai-nilai estetika dan magis yang bertalian dengan ritual dan 

upacara-upacara yang belum diketahui dengan jelas. Cap tangan dengan warna merah 

hemitite mungkin mengandungi makna kekuatan atau lambang kekuatan pelindung 

untuk mencegah roh jahat, dan cap-cap tangan dengan jari-jari yang tidak lengkap 

sebagai tanda adat berkabung. (Marwati Djoened Poesponegoro; 2008).


